
 

     Luxembourg, le 21 octobre 2020 

 

Service central de législation 
Monsieur Marc Hansen 
Ministre aux Relations avec le Parlement 
 
 

Objet : Question parlementaire n°2867 – Réponse 

 

Monsieur le Ministre, 

 

J’ai l’honneur de vous communiquer en annexe la réponse à la question parlementaire n°2867 tout en 
vous priant de bien vouloir en assurer la transmission à Monsieur le Président de la Chambre des Députés. 

 

Veuillez agréer, Monsieur le Ministre, l’expression de mes sentiments distingués. 

 

Carole Dieschbourg 

 

 

 

 

 

 

 

 

 

 

 

La Ministre de l’Environnement, du Climat 
et du Développement durable 

 
 
 
 

calff
Reçu



Äntwert vun der Ministesch fir Ëmwelt, Klima a nohalteg Entwécklung an dem Minister fir Energie op 

d’parlamentaresch Fro n°2867 vum 21. September 2020 vum éirewäerten Deputéierten Här Fernand 

Kartheiser iwwert de Routmilan 

 

D’Associatioun op déi den éirewäerten Deputéierten sech referéiert, fuerdert an hirem Communiqué ee 

Stopp vum Wandanlagen-Betrib wärend 5 Deeg no Buedembeaarbechtungen, Méinen oder Recolten. 

Dëse Stopp sollt awer net nëmme wärend der Brutzäit, mee och zur Migratiounszäit de Fall sinn. 

D’Associatioun fuerdert awer net een duerchgängege Stopp vum Wandanlagen-Betrib fir déi ganz Dauer 

wou de Routmilan am Land ass.  

 

1. Gëllt aktuell am ganze Land eng Ofschaltreegelung fir Wandanlage wärend der Brutzäit vum Roude 

Schéierschwanz? 

Eng Ofschaltreegelung fir d’Wandanlagen ass déi lescht Joren agefouert ginn a gëllt fir déi 5 Deeg no 

Buedembeaarbechtungen,  Méinen oder Recolten, well dëst de Routmilan unzitt, deen da geziilt déi 

Plazen opsicht fir Iessen ze fannen an dat och just daagsiwwer (vu Sonnenopgang bis Sonnenënnergang) 

wann de Routmilan aktiv ass. No puer Deeg verléiert déi frësch beakerten, geméinten oder geernte Parzell 

un Attraktivitéit fir de Milan an d’Wandanlagen dierfen nees dréinen. Déi 5-Deeg-Ofschaltreegelungen an 

d’Saison fir déi se gëllen, ginn am Kader vun den Impaktstudie baséierend op den Terrainsinventaren a je 

no Site op dem Avis vun den Experte festgeluecht. 

An dem bedauerleche rezente Fall vum doudege Routmilan op deen déi uewe genannten Associatioun 

sech berifft, war d’Ofschaltung effektiv just op d’Brutsaison limitéiert. Déi betreffend Autorisatioun mat 

der Ofschaltreegelung ass rezent nogebessert ginn op déi ganz Dauer zu där de Routmilan am Land ass. 

2. Wat géing - an Terme vun Energieproduktioun – e Stopp vun de Wandturbinne wärend der Zuchzäit 

vum Routmilan - also vum halwe Februar bis den halwen November - bedeiten?  

3. Wat wär bei esou enger Reegelung den Downtime (also d’Zäit, wou d’Anlag keng Energie 

produzéiert) a Prozent vun esou enger Anlag? 

Et sief nach emol drop higewisen, datt déi Ofschaltreegelung just dann zoutrëfft, wa 
Buedembeaarbechtungen, d’Méinen oder d’Recolten ustinn. Da gëtt d’Anlag vu Sonnenopgang bis 
Sonnenënnergang den Dag vun den Aarbechten plus 5 Deeg duerno ofgeschalt.  
Duerch dës Mesure läit de Produktiounsverloscht jee no Dauer an Unzuel vun Aarbechten, déi ënnert den 
Anlage stattfanne, graff bei 1-2% am Joer.  
 

4. Wat wär dësen Downtime, wann een och nach d’Maintenance an déi forcéiert Pausen duerch ze 

staarken oder ze schwaache Wand statistesch mat arechent? 

D’Stëllstänn wéinst ze vill Wand si seelen. D’Stëllstänn wéinst Maintenance loossen sech ënnerdeelen a 
“geplangt” an “ongeplangt”. Déi geplangte Stëllstänn vun der Maintenance leien den Ament bei ronn 1 % 
vun der Joresproduktioun. Déi ongeplangte Stëllstänn leien den Ament bei ronn 0,5 % vun der 
Joresproduktioun. 



 
 

5. Ass esou eng Anlag ënnert deene Viraussetzungen iwwerhaapt nach wirtschaftlech ze  bedreiwen a 

ka si hir Investitiounskäschten afueren? 

 

Wann een d’Ofschaltunge fir Fliedermais an d‘Migratioun vun de Krukerten dobäi zielt, läit ee graff jee no 

Anlag bei 2-4% Verloscht vun der Joresproduktioun. 

 

6. Wéi sënnvoll wär bei dëser naturschounender, vun „natur & ëmwelt“ ugestriefter  Reegelung 

d’Opriichte vun enger Wandanlag hei am Land, besonnesch wann een arechent, wéi wéineg 

karbonneutral (Betong vum Fëllement, Kompositmaterialie vun de Rotoren, héich 

Recyclagekäschten) dat Konzept ass? 

 

D’Hiersteller vun dësen Anlage garantéiere generell, datt esou eng Anlag a manner wéi engem Joer 

déi Energie produzéiert, déi ee brauch, fir dës Anlag ze produzéieren, opzeriichten, ze bedreiwen an och 

duerno erëm ofzebauen. 

D’Behaaptung, datt Wandanlagen nëmme wéineg karbonneutral sinn, ass falsch: Schonn haut kann ee 

méi wéi 90% vun esou enger Anlag recycléieren. De Bëtong gëtt am Stroossebau verwäert, de Stol kann 

ageschmolt ginn an de Rotor gëtt als thermesche Wäertstoff an Zementswierker benotzt. 

 

7. Prozentual ëm wéi vill méi deier wär de Stroum aus Wand géintiwwer senge Konkurrenten (Sonn, 

Gas, Kuel, Atom), wann een d’Anlagen no dëser Reegelung géing bedreiwen? 

Generell kann ee soen, datt d‘erneierbar Energien an am speziellen d’Wandenergie ëmmer méi rentabel 

ginn a wéineg Impakt hunn op d’Natur an d’Ëmwelt. Fossil Energie an Atomenergie hu vill Niewekäschten, 

déi se gesellschaftlech méi deier maachen, wéi erneierbar Energien. Ofschaltunge wéinst Aarteschutz  sinn 

am eestellege Prozentberäich an hunn an der Reegel kee relevanten Impakt op d’Wirtschaftlechkeet. 

 

8. Wéi eng Roll kéinte Wandanlage an der Energieversuergung op nationalem Plang spillen, wa si 

méintweis als Energiequell verhënnert wären? 

 

Et gëtt kee Grond, datt d’Wandanlage méintelaang missten ausgeschalt ginn - an dofir ass den Impakt vun 

den haitegen Ofschaltunge vun de Wandanlagen aus Naturschutzgrënn um Niveau vun der 

Energieversuergung ze vernoléissegen. 

 


